
Urban Klima 2050, Euskadiko 
ekintza klimatikorako proiekturik 
handiena datozen urteetarako

A U R K E Z P E N A

LIFE IP Urban Klima 2050 proiektu 
eraldatzale bat da, helburutzat duena 
trantsizio energetiko eta klimatikoa 
bultzatzea, euskal lurraldearen 
erresilientzia lortzeko.

Urban Klima 2050 proiektua 40 ekintzaren 
bitartez garatzen da. Ekintza horiek beraren 
lantaldea osatzen duten 20 erakundeek 
gauzatzen dituzte, Eusko Jaurlaritzaren 
Ihobe Sozietate Publikoak koordinatuta.

Proiektua 2019an hasi zen, eta aurreikusita 
dago 2025ean amaitzea. 19,8 milioi 
euroko aurrekontua du, horren % 52 EBren 
LIFE programaren bitartez finantzatuta. 
Espero da proiektuaren bidez zuzeneko 
inpaktua lortzea, ezarpen-ekintzekin, 
euskal lurraldeko 1.129 km2-tan eta ia milioi 
bat pertsonengan; halaber, espero da 
zeharkako inpaktua ere lortzea, politiken 
eta garapenaren bitartez, EAEko azalera 
osoan eta bere biztanleria osoarengan.

Urban Klima 2050 bost bloketan dago 
sailkatuta, helburu hauek lortzeko:

Euskadiko plangintza energetiko-
klimatikoaren jarraipena, eta baita 
arrisku klimatikoaren azterketaren 
zabalkuntzaren jarraipena ere.

Dokumentu honek 
laburbiltzen ditu Urban 
Klima 2050ek 2019 eta 
2021 bitartean egindako 
aurrerapenak. 

AZTERTZEN DUGU

Determinatzea nola, non eta 
noiz jardun behar den isurketak 
murrizteko, xurgapenak 
handitzeko eta lurraldearen 
erresilientzia lortzeko.

DEFINITZEN DUGU

Proiektu pilotu eskalagrriak 
abiatzea.

JARDUTEN DUGU

Herritarrak eta Administrazioa 
ahalduntzea, ohitura 
jasangarriagoak sustatzeko eta 
ezartzeko.

AHALDUNTZEN DUGU

Gobernantza klimatikorako egiturak 
sortzea.

KUDEATZEN DUGU

AURKEZPENA

A U R K I B I D E A

01 AZTERTZEN DUGU

Euskadiko plangintza energetiko-klimatikoaren 
berrazterketa, etengabeko hobekuntzaren ikuspegitik.
Klima-aldaketaren nazioarteko testuingurua aldakorra da, eta, horren ondorioz, plangintza 
etengabe egokitu behar izaten da behar eta aukera berrietara. Horregatik, URBAN KLIMA 2050 
proiektuaren lehenengo ekintzak Euskadiko plagintza klimatiko eta energetikoaren berrazterketa 
dakar berekin, beraren jardunbideen eta inpaktu sozioekonomikoaren eraginkortasunaren 
jarraipena egiteaz batera.

Euskadiko Klima-aldaketaren oraingo Estrategiak –KLIMA 2050- ahalbidetu du erronkak 
identifikatzea eta zenbait hobekuntza lortzea; bada, hobekuntza horiek txertatuko dira bai Energia-
Trantsizioaren eta Klima-aldaketaren 2050erako Bide-orriaren diseinuan eta bai 2030erako 
estrategiaren diseinuan –biak garapen bidean daude gaur egun-.

Euskadiko arrisku klimatikoaren 
azterketa zabaltzea.
Ekintza honek Euskadiko arrisku klimatikoaren 
azterketarako interesgarriak diren faktore berriak 
gehitzen dizkie oraingo azterketei. Zehazki, 
hezetasun, haize eta erradiazioaren moduko 
aldagaien azterketan eta etorkizunerako 
proiekzioan egin da lan. Azterketa berri horiek 
informazio gehiago eskainiko dute erabaki 
informatuak hartzeko.

Orobat, aurrera egin da lurzoruaren higaduraren 
azterketan; hori garrantzitsua da, zeren okerrera 
egin bailezake aldaketa klimatikoaren eraginez. 
Eta, gainera, tenperatura eta prezipitazioei 
buruzko datuen etorkizuneko proiekzio 
zehatzagoak ere landu dira.

Ihoberen webgunean eskuragarri dagoen 
agertokien bisoreak biltzen ditu orain arte 
lortutako emaitza guztiak.

Beste alde batetik, irristadurarekiko 
kalteberatasun (eta arriskugarritasun) mapak 
garatu dira espezifikoki Gipuzkorako, denbora-
horizonte desberdinekin. Metodologia hori 
Euskadiko gainerako lurraldeetan ere aplika 
daiteke.

A.1. EKINTZA

A.2. EKINTZA

02 DEFINITZEN DUGU

Euskadiko klima-aldaketaren arloko 
ekintzarik onenak definitzea eta 
lehenestea.  
KLIMA 2050 Estrategiaren jarraipen eta ebaluazioan garatutako informazioa oinarritzat hartuta 
(A.1. ekintza), Euskadiko plangintza energetiko-klimatiko berria garatu da, eta baita Energia-
trantsizioaren eta Klima-aldaketaren 2021-2024 aldirako Plana ere; plan horrek planteatzen 
ditu Euskadik datozen urteetan alor horretan jarraituko dituen ildo estrategiko nagusiak. Eusko 
Jaurlaritzak 2021eko urriaren 26an onartuta, Energia-trantsizioaren eta Klima-aldaketaren 
2021-2024 aldirako Planak honako helburu hauek ditu: 1) berotegi-efektuko gasen isurketa % 30 
murriztea, 2005eko isurketa erreferentziatzat hartuta; 2) energia berriztagarrien kuota energiaren 
azken kontsumoaren % 20 izan dadila lortzea; eta 3) euskal lurraldearen erresilientzia lortzea klima-
aldaketaren aurrean.

P L A N G I N T Z A R A K O  G I D A L E R R O A K 
E Z A R T Z E A

C.1.1. EKINTZA eta C.1.3. EKINTZA

Plan Estrategiko hori Euskadiko Energia-trantsizioaren eta Klima-aldaketaren etorkizuneko 
Legearen atarikoa da, eta baita Energia-trantsizioaren eta Klima-aldaketaren 2050erako Bide-
orriarena ere, bere 2030erako estrategiarekin –biak garapen bidean daude gaur egun-.

3. ARDATZA
Ekintza 

klimatikoaren eta 
energia 

trantsizioaren 
zeharkakotasuna

1. ARDATZA
Neutraltasunerako 

bidea

2. ARDATZA
Erresilientzia 

areagotuz

1. JARDUKETA-ILDOA:
Energia trantsizioko eredu baterantz.
2. JARDUKETA-ILDOA:
Ekonomia zirkularraren ezarpena 
eta hondakinen sorreraren eta 
tratamenduaren murrizketa sustatzea.
3. JARDUKETA-ILDOA:
Lehen sektoreko isurketak murriztea, 
nekazaritza ekoizpen integratua, 
ekologikoa eta tokikoa sustatuz, eta 
karbono hustubide gisa duen ahala 
handitzea.

6. JARDUKETA-ILDOA:
Energia trantsizioari eta klima 
aldaketari lotutako kudeaketa 
tresnak garatzea, eguneratzea 
eta hobetzea.
7. JARDUKETA-ILDOA:
Ikerketa, garapen teknologikoa 
eta berrikuntza sustatzea.
8. JARDUKETA-ILDOA:
Energia eta klima trantsizio 
bidezkoa bermatzea.
9. JARDUKETA-ILDOA:
Euskal Administrazio Publikoa 
eta herritar arduratsuak eta 
eredugarriak.4. JARDUKETA-ILDOA:

Lurraldea egokitzeko kudeaketarantz.
5. JARDUKETA-ILDOA:
Arriskuei aurrera hartzea.

2021-2024 ENERGIA TRANTSIZIOAREN ETA KLIMA ALDAKETAREN 
PLANAREN ESKEMA: ARDATZAK ETA JARDUKETA-ILDOAK

Klima-aldaketa lurralde eta hiri plangintzan 
integratzeko gidalerroak definitzea. 
Ekintza honen baitan, klima-aldaketa 
lurralde- eta hiri-plangintzan integratzeari 
buruz Euskadin dagoen ezagutza aztertu da. 
Horretarako, azterketa bibliografikoez gain, 
alor horretako eragile garrantzitsuekin lan egin 
da, modu estuan, inkesta eta tailerren bidez. 
Horren ondorioz, klima-aldaketa plangintzan 
txertatzearekin zerikusia duten beharrak, 
barrerak/mugak eta aukerak identifikatu dira, 
eta baita GAPak ere. Lan horri esker, proiektuan 
zehar gidalerroak definitu ahal izango dira 
klima-aldaketa lurralde- eta hiri-plangintzan 
eraginkortasunez txertatzeko.

C.1.2. EKINTZA

Bero-boladak

Energia berriztagarriak

Egokitzapena

Itsas mailaren igoera

Uholdeak
Hirigintza

Arintzea
BEG isurketak

Antolamendua
Osasuna

KLIMA 2050 Estrategia lurralde plangintzan 
integratzea.
Urban Klima 2050en ekintza honi esker, klima-aldaketara egokitzeko aldagaia txertatu egin 
da Euskadiko Energia Berriztagarrien Lurralde-plan Sektoriala egiteko prozesuan. Sortutako 
dokumentuen artean, azpimarratzekoa da energia berriztagarrien iturriek Euskadiko klima-
aldaketen aurrean duten sentiberatasunaren azterketa. Zehazki, konklusioa da haize eta 
prezipitazioen muturreko gertaerek eta horien gabeziak, eta baita ondorioztatzen diren inpaktuek 
ere, hala nola luiziek, uholdeek, haizeteek eta suteek, eragina izan dezaketela aztertutako energia 
berriztagarrien iturri guztien sorkuntza-azpiegituretan. Gainera, energia-iturri mota bakoitzak 
klima-aldakortasunaren inpaktua jasan dezake.

K L I M A  A L D A K E T A  L U R R A L D E  E T A 
H I R I  P L A N G I N T Z A N  I N T E G R A T Z E A

C.2.1. EKINTZA

Udal larrialdietako planen 
ebaluazioa.
Bi tresna metodologikoren beta bertsioak egin dira, haien bidez ebaluatzeko ea udal larrialdietako 
planak egokituta dauden klima-aldaketara. Tresna horiek garatzeko, aurretik aztertu da zer-
nolako tratamendua duten izaera naturaleko arriskuek udal larrialdietako protokoloetan eta nola 
komunikatzen diren sute, haize edo prezipitazioekin lotutako abisua eta ohartarazpenak. Informazio 
horrekin, prototipoak egin ziren eta etorkizuneko beste hiru erabiltzailerekin kontrastatu dira:

C.2.2. EKINTZA

Eusko Jaurlaritzako Meteorologia, Donostiako 
Udalaren Babes Zibileko atala eta Donostiako 
Prebentzio, Su Itzalketa eta Salbamendu 
Zerbitzua. Tresna hori nola eskainiko den 
oraindik ere erabaki ez bada ere, helburua da 
euskal udalerri guztietara hedatzea eta haien 
larrialdietako planak eta gerta litekeen arrisku 
naturalei begira duten prestakuntza maila 
aztertzen jarraitzea.

02 DEFINITZEN DUGU

Klima-aldaketa osasun-politiketan 
integratzea.
Ekintza honetan, jarduerak bi alderditan kontzentratu dira. Alde batetik, klima-aldaketak 
gaixotasunak transmititu ditzaketen bektoreen ugalketan duen inpaktuaren azterketan; eta, 
bestetik, osasuna eta klima-aldaketarako egokitzapena hiri-plangintzan integratzen duen 
prozedura edo tresna baten diseinuan. 

Gaixotasunak transmititzen dituzten bektoreei dagokienez, 27 eltxo espezie identifikatu 
dira hiri-eremuetan, hirien ingurumarietan eta eremu naturaletan, gizakion eta animalien 
osasunerako patogeno-bektore izan daitezkeen bi espezie inbaditzaile barne sartuta. Egindako 
lanen artean, espezie batzuen identifikazio molekularra nabarmentzen da, eta, halaber, eltxo 
tigrearen ikuskapenaren emaitzak biltzen dituen datu-base baten lanketa, eltxo inbaditzaileen 
presentziagatik arriskupean dauden eremuen definizioa, eta alerta-sistemen ezarpena.

K L I M A - A L D A K E T A 
P O L I T I K A  S E K T O R I A L E T A N 
I N T E G R A T Z E A 

C.3.1. EKINTZA

Klima-aldaketarako egokitzapena aztertu behar da beste faktore batzuekin duen elkarreragina 
kontuan hartuta, eta horrek sektore anitzeko ikuspegi bat eskatzen du. LIFE IP proiektu honek hiru 
azpiekintzaren bidez egiten du azterketa hori, hots, hurrenez hurren osasun-politiketan, politika 
energetikoetan eta politika hidrografikoetan espezializatutako hiru azpiekintzaren bidez.

Osasuna eta klima-aldaketarako egokitzapena hiri-
plangintzan integratzen laguntzen duen prozedura 
baten diseinuari dagokionez, berau birdefinitu egin 
zen COVID-19a agertu zenean, ikuspegi holistikoago 
bat izateko beharragatik. Ezarpena egiten ari 
da bi hurbilpen hartzearen bidez: ‘One health’ 
(osasun bakarra: gizakion eta animalien osasuna 
interdependenteak dira eta bien bizileku diren 
ekosistemei lotuta daude) eta ‘Health in all policies’ 
(osasuna politka guztietan: osasunaren eta beste 
sektore batzuetako politiken arteko konexioak aztertzen 
ditu). Azterketa horrek ahalbidetu du klima-aldaketak 
osasunean dituen inpaktuen kateak aztertzea, eta baita 
hiri mailako beste arrisku-faktore batzuk ere.

KLIMA 2050 Estrategia lurralde-
plangintzan integratzea.
Ekintza honen bidez aztertzen ari da zer-nolako 
sentikortasuna duten elektrizitatea banatzeko 
sareak eta haren osagaiek klima-mehatxuen 
aurrean. Instalazioen inbentario exhaustibo bat 
egiten den bitartean (azpiegitura eta hiri-zerbitzu 
garrantzitsuenak, energia elektrikoa banatzeko 
eta garraiatzeko sistema, operadoreak eta eragile 
publiko arduradunak), bi udalerri pilotutako 
banaketa-sistemaren kalteberatasuna aztertzen 
ari da (Bilbo eta Zarautz). Azterlan hori baliagarria 
izango da klima-mehatxuak ebaluatzeko tresna 
bat sortzeko eta beraren emaitzak azpiegiturei 
buruzko informazioan integratzeko, beste udalerri 
batzuetan erabili ahal izateari begira.

C.3.2. EKINTZA

Klima-aldaketa politika 
hidrologikoetan integratzea.
Ekintza honen baitan, aurrera egin da klima-aldaketak uholdeetan dituen ondorioen azterketan. 
Horretarako, klima-aldaketak Euskadiko uholde-arriskuan duen inpaktuari buruzko lehenengo 
diagnostiko sistematiko eta osoa egin da. Zehazki, uhalde-emarietan esperi diren aldaketak 
erakusten dituzten mapak egin dira, eta baita problematika berezia duten arrisku-eremuetan 
aurreikusitako aldaketak erakusten dituzten mapa zehatzagoak ere. 

Orobat, azpimarratzekoa da klima-aldaketara egokitzeko neurrien multoza, uholde-arriskuari 
lotutakoari dagokionez. Neurri horiek guztiak bat datoz Euskadiko lurralde-eremuan eragina duen 
Uholde Arriskua Kudeatzeko Planekin –Plan horiek 2002an hasiko dute euren plangintzaren bigarren 
fasea-.

C.3.3. EKINTZA

02 DEFINITZEN DUGU

03 JARDUTEN DUGU

Irtenbide naturalak eta haien baterako onurak.
Ekintza honen baitan, proiektu pilotuak abiatu dira EAEko hiru hiriburuetan.

T O K I K O  E R E M U A N  E S K U 
H A R T Z E K O  P I L O T U A K
( H I R I A N  E T A  E S K U A L D E A N )

C.4.1. EKINTZA

Atal honek jasotzen ditu naturan oinarritutako irtenbideak inplementatzeko egindako proiektu 
pilotu batzuk, eta baita hiriaren eta landa-eremuaren arteko konexioa eta lurraldearen 
erresilientzia azpiegitura berdeak sortzearen bidez hobetzeko egindako proiektu batzuk ere.

79 esku-hartze egin dira (zuhaitzak kale eta plazetan landatzea, lorezaintza jasangarriko tekniken 
aplikazioa, laminazio-putzuen eta ur-goraldietarako kanalen sorrera, hiri-ortuen instalazioa 
edo ibilbide berdeen garapena, besteak beste), biodibertsitatea eta konektibitate ekologikoa 
handitzeko, uraren kudeaketa optimizatzeko, lurzoruaren emankortasuna eta nekazaritzako 
ekologia hobetzeko, eraikinak eta esparru publikoak berdeagotzeko eta natura herritarrei 
hurbiltzeko. Halaber, mehatxu klimatikoen azterketa bat egin da, eta horri esker honako hau lortu 
da: alde batetik, eremu kritikoen mapa bat, nitrogeno oxidoen mailen eta tenperaturaren arabera; 
eta, bestetik, euri-uholdearen fenomenoa simlatzen duen modelizazioa bat, iraupen laburreko euri-
episodio baterako.

VITORIA-GASTEIZ

Irtenbide naturalei eta tenperatura-estres handia jasaten duten eremuei buruz 2017an eta 2019an 
egindako mapa bana abiapuntutzat hartuta, ekintza honetarako interesekoak izan daitezkeen 
eremuak definitu dira. Horietako bat Anoetako ingurunea da; eremu horrek birnaturalizazio-
proiektu bat zuen lehendik ere (Green Anoeta), eta orain, ekintza honen bidez, ebaluazioa egiten ari 
zaio proiektuak aurreikusten dituen irtenbide naturalen eraginkortasuna areagotzeko. Horrez gain, 
beste proiektu bat abiatu da, hots, naturan oinarritutako irtenbideek gainazaleko ur-jariatzearen 
hobekuntzan duten eraginkortasuna ebaluatzen duen proiektu bat.

DONOSTIA/SAN SEBASTIÁN

Aldagai termikoen eta gainazaleko ur-jariatzearen modelizaziotan lan egin da, mikro eskalan, 
Zorrotzako Muturrean azkenean planteatuko diren irtenbide naturalen eraginkortasuna 
ebaluatzeko.

BILBAO

Hiriaren eta landa-eremuaren arteko konexioa eta 
lurraldearen erresilientzia hobetzeko funtsezkoa den 
azpiegitura berdea. 
Ekintza honetan zazpi proiektu pilotu garatzen ari dira, lurzoruan lor daitezkeen karbono-
xurgapenak kuantifikatzeko.

C.4.2. EKINTZA 

Tonpoiko ingurune naturala lehengoratu da, beraren 
erabilera publikorako, klima-aldaketara egokitutako 
irizpideekin. Hirigunearen ondoan kokatutako 
eremu hori garbitzeko eta lehengoratzeko lanen 
ostean, azpiegitura berde bat diseinatu da hiri-
ingurunerako, material naturalekin eta lorezaintza 
jasangarriko irizpideekin. Lehengoratutako eremuak 
klima-aldaketaren efektuetatik babesten duten 
guneak ditu, eta bertoko espezieen zuhaixka eta 
zuhaitzak ere landatu dira, parkeak gerizpe-guneak 
izan ditzan etorkizunean.

TONPOIKO INGURUNE NATURALA (BERMEO)

Kasu honetan, zenbait ekimen garatzen ari dira 
ekinzailetza nekazaritza ekologikoaren arloan 
sustatzeko. Zehazki, 5 hektarea nekazaritza 
ekologikora pasatu dira. Gainera, bertako 
nekazari ekologikoen inplikazioa sustatzean ari 
da zenbait ekintzatan, hala nola ikastetxeetako 
jantoki-zerbitzuen lizitazioetan parte hartzea edo 
prestakuntza-ekitalditara joatea.

BASALDEA, ARAMANGELUKO PARKEA (VITORIA-GASTEIZ)

JUNDIZKO INDUSTRIALDEAREN INGURUNEA (VITORIA-GASTEIZ)
Hasteko, Jundizko industrialdearen ingurunean (“Medebaldea”) lehengoratu behar ziren lurzati 
degradatuak eta kutsatuak identifikatu ziren.

2020ko irailean, lurrak eta bideak mugitzeko lanak hasi ziren, Ariniz lehengoratzeko. Eraikuntzako 
hondakinak erauzi eta sailkatu ziren, material geldoak lurzoruan utziz eta gainerako materialak 
hondakinen kudeatzaile baimendu baten instalazioetara eramanez. Aprobetxatu zitezkeen 
materialak (hormigoia) eta lurrezko eta harrizko materialak parkearen azkeneko topografia 
zizelatzeko erabili ziren; hala, eremu lauagoak belardietarako utzi ziren, muino txikiak basoak 
landatzeko, eta ur-bideak jariatze-urak jasotzeko. Bukatzeko, bideak eta urmael-eremuak egiteari 
ekin zitzaion, material birziklatuez geroago sortzeko.

2021eko irailetik abendura bitartean egindako landaketan 12.506 landare jarri ziren (haritzak, 
erkametzak, sastrakadiak, erriberako basoak, makalak eta sahatsak, beste batzuen artean). 
Ingurumen aldetik Arinizen lehengoratutako eremuak 10 hektareako azalera du, gutxi gorabehera.

Informazio kartografikoa bildu da (geologia, litologia, uholde-arriskua, lurren modelo digitala, 
ortoargazki zaharrak eta berriak, etab.), eta 17 hobi pedologiko egin dira sailkapen agrologikoko 
mapa bat egiteko, gutxi gorabehera 3.500 hektarea dituen eremu batekoa.

VITORIA-GASTEIZEN INGURUKO ERAZTUNA

Bertoko baso bat lehengoratu da. Horretarako, Lawson altzifreen hamaika hektarea eta haritz 
gorrien zortzi hektarea moztu dira, eta bertoko espezieen 7.830 zuhaitz landatu dira, gehienak haritz 
kandudunak. Hasieran, planifikatuta zegoen hiru hektarea birlandatzea, baina azkenean 19 izan 
dira.

OBERAN MENDIA (DONOSTIA/SAN SEBASTIÁN)

Artikutzako urtegia modu kontrolatuan 
hustu ondoren, berau naturalizatu egin 
da, bi hektareako larre-eremu bat sortuz; 
bertan, jadanik nabaritzen da birlandatze-
prozesu naturala. Gainera, anfibioentzako 
putzuak jarri dira, baita zuhaitzen 
hornidurarako baso-mintegi bat ere, eta 
lurperatutako bide zahar bat berreskuratu 
da.

ARTIKUTZAKO URTEGIA (DONOSTIA/SAN SEBASTIÁN)

Gipuzkoako Azpiegitura Berdeen Sarearen plangintzaren barruan, jadanik identifikatu dira 
ingurumena lehengoratzeko jarduerak behar dituzten 21 gune. Horien artean, Debako Udalarekin 
batera, lehenetsi egin da Itziarko industrialdearen ingurunean eta Andutz mendian jardutea.

DEBABARRENA ESKUALDEA (GIPUZKOA)

03 JARDUTEN DUGU

Mugikortasun jasangarri eta osasuntsua.
Ekintza honen baitan, mugikortasun 
elektrikoari buruzko azterlan bat egin da 
(zehazki, bizikletarako), hiri-eremuak 
Industrialdeekin konektatzeko. Horren 
ostean, hasieran bizikletetarako hiru 
aparkaleku seguru jarri ziren Laudio, 
Luiando eta Amurrio udalerrietan.

Gainera, oinezko eta txirrindularientzako 
bidea eraikitzeko lehen fasea garatu 
da Laida, Kanala eta Arteaga artean, 
Urdaibain, eta bigarren fasea lizitatu da. 
Guztira, aurreikusten da 3,5 kilometroko 
luzera duen tarte bat sortzea.

C.4.3. EKINTZA 

Energia berriztagarriak inplementatzea.
Azpiekintza honetan, autokontsumora 
zuzendutako bost eguzki-instalazio 
fotovoltaiko egin dira Donostiako 
udalaren gunetan; gainera, aurrera 
egin da beste bi proiekturen diseinuan: 
lehenengoa, biomasa-galdara bat 
Arabar Errioxako ardandegi batean 
jartzeko, eta bigarrena eguzki-energia 
fotovoltaikoko proiektu bat Bilbao 
Exhibition Centreren (BEC) teilatuan 
instalatzeko , Barakaldon.

C.4.4. EKINTZA

Irtenbide naturalak ibai-arroetan.

I B A I - A R R O E T A N  E S K U 
H A R T Z E K O  P I L O T U A K

C.5.1. EKINTZA

Atal honetan, gure ibaietako arroak klima-aldaketara egokitzeko neurriak abiatzea aztertu da, 
bai haien inguruneak birnaturalizatzeko eta bai uholde-arriskuak prebenitzeko edo ur-hornidura 
bermatzeko.

Teknika naturalen erabilera aztergai egon da uholde-arriskua Euskadiko ibai-tartetan kudeatzeko, 
eremu hauetan bereziki: Estepona ibaia, Bakio zeharkatzen duen eremuan; Añorgako Errekatxulo 
erreka (Donostia), eta Nerbioi eta Zadorra ibaien erriberak. Bakioren kasuan, uholdeak izan 
ditzaketen eremuen sorrera proiektatu da, arroaren ondoan, ur-goraldien arriskua txikiagoa izan 
dadin hirigunean. Berraztertze fasean dagoen defentsa-proiektu hau Ekialdeko Kantauriko Mugape 
Hidrografikoaren Uholde Arriskua Kudeatzeko Planean (UAKP) txertatu da, 2022-2027 aldirako. 
Añorgan, Errekatxulo errekaren ingurunearen birnaturalizazioan lan egiten ari da, eta aurreikusita 
dago lan hori 2022an bukatzea. Azkenik, Ebro ibaia Bastidako eremuan birnaturalizatzeko lan bat 
egin da.

Baia ibaiaren goialdeko arroa hornitzeko 
alternatibei buruzko azterlana (Araba).

C.5.2. EKINTZA

Baia ibaiaren goialdeko arroa ur-hornidura bermatzeko arazoak dituen eremu bakanetako bat 
da (batez ere udan), Euskadiko lurraldearen barnean. Horregatik, ezinbestekoa da hornidurarako 
alternatiba batzuk definitzea. Beharrezkoak diren jarduera estrukturalak definituko dituen proiektua 
oraindik ere erredaktatzen ari bada ere, jadanik amaitu da baliabide/eskari balantzearen azterketa 
(klima-aldaketaren efektua barne sartuta), Baia ibaiaren arro osoan, bere burualdetik Ebro 
ibaiarekin elkartzen den punturaino.

03 JARDUTEN DUGU

Hiri-kostaldearen egokitzapena.
Ekintza honen baitan, hiru jarduera-ildo garatu dira. Lehenik eta behin, klima-aldaketaren 
ondorioek sortutako kaltea minimizatzea ahalbidetuko duten aukerak ebaluatu dira -ondorio 
horien artean, aipatzekoak dira itsas mailaren igoera, edo olatuek eta mareek Zarauzko itsas 
pasealekuan duten efektu konbinatua-.

K O S T A L D E A N  E S K U 
H A R T Z E K O  P I L O T U A K

C.6.1. EKINTZA 

Atal honetan aztertu da nola inplementatu diren kostaldean klima-aldaketara egokitzeko neurriak, 
iragarpen- eta alerta-tresnak garatzearen bidez.

Bigarrenik, bideo-kameren irudiak trukatzeko eta automatikoki aztertzeko sistema bat ezarri da, 
olatuek itsas portuetan eta hondartzetan gainezka egiten dutenean erabiltzeko, gainezkatze 
horiek kalkulatzeko eta Larrialdiei aurre egiteko eta Klimatologiako Sailaren zaintza eta arriskuen 
prebentzio sisteman integratzeko. Zehazki, bideometria-sistema bat jarri da Igeldo mendian 
(Donostia), olatuek Kontxa eta Ondarretako higaduran eta kalte-arriskuan duen efektua 
monitorizatzeko. Sistema horiek kostaldeko gainezkatzeak iragarri eta sailkatzeko erabiltzen dira, 
eta baita itsas mailaren eta olatuen konbinazioak sortutako uholde-prozesuak ere iragarri eta 
sailkatzeko. Orobat, Urgull mendiko estazioa Gipuzkoako Foru Aldundiaren bideometria-sarean 
sartu da. Gainera, gainezkatzeak automatikoki detektatzeko sistema optimizatu egin da Zarautz 
eta Bermeoko bideometria-estazioetan. Laburbilduz, garapen eta jarduera horiek ahalbidetu dute 
egoera kaltegarrien jarraipen zehatzagoa egitea, denbora errealean, kostaldeko inpaktuei buruzko 

abisu/alerta/alarma sistema hobetuz, eta klima-aldaketaren etorkizuneko ondorioei aurre eginez. 
Gainera, kostaldeko prozesuak zaintzeko sare bat garatzeko proposamen bat egin zaio Eusko 
Jaurlaritzako Larrialdiei aurre egiteko eta Meteorologiako Zuzendaritzari (LAEMZ).

Bukatzeko, klima-aldaketaren inpaktua Euskadiko 28 hondartzatan aztertzen duen azterlan bat 
egin da. Coastal Engineering aldizkari espezializatuan argitaratutako azterlan horrek egiten dituen 
estimazioen arabera, olatuen eta mareen (epe laburrerako ondorioak) eta itsas mailaren igoeraren 
(epe luzerako emaitzak) konbinazioagatik 2100. urterako aurreikusten den batez besteko higadura 
10 eta 45 m eta 14 eta 66 m bitartekoa da, hondartzaren arabera eta itsas mailaren igoerarako 
kontsideratutako batez besteko tasaren arabera. Emaitzek erakusten dutenez, kalteberatasun hori 
agerikoa da, eta garbi uzten du noraino diren beharrezkoak tokiko kudeaketarako estrategiak.

Ekintza horren baitan, kostaldeko fenomenoak iragartzera zuzendutako zenbakizko modeloak 
ezartzeko eta hobetzeko jarduerak gauzatu dira.

Portuen egokitzapena.
Ondarroako portuaren oraingo egoera aztertu 
da, eta beraren babes-dikea indartzeko 
proiektu bat erredaktatu da. Modelo fisiko bat 
egitea eta laborategian baldintza desberdinak 
simulatzea lagungarria izan da eraikuntza-
proiektua bukatzeko.

Beste alde batetik, beste azpiekintza 
batean, uholdeen aurkako babesa ebaluatu 
zen Euskadiko hamabost portuetako 
inguruneetan, eta uholde-koten txostena 
erredaktatu zen, bai orain eta bai klima-
aldaketatik ondorioztatutako agertokietan. 
Gainera, modu paraleloan, ur-goraldien 
hasierako puntu kritikoak lokalizatu ziren, 
portuen ondoko eremuetan, eta horien 
babeserako egokienak diren aukerak aztertu 
ziren.

C.6.2. EKINTZA

Kostalde naturala egokitzeko 
neurriak.
Ekintza hau hasi gabe dago, zeren proiektuaren bigarren faseari baitagokio.

C.6.3. EKINTZA

03 JARDUTEN DUGU

04 AHALDUNTZEN DUGU

Herritarrentzako prestakuntza.
Abiapuntu gisa, herritarrak klima-aldaketaren ondorioen inguruan kontzientziatzera zuzendutako 
ekimenak aztertu ziren. Halaber, profil psikologikoak identifikatu ziren, klima-aldaketaren inguruko 
pertzepzioari dagokionez, eta baita profil horiek determinatzen dituzten faktore eta oztopo multzoak 
ere.

Beste alde batetik, erabaki zen beharrezkoa zela eragileen artean kolaboratzea; horretarako, 
diziplina desberdineko ekintzak eskaini edo eskatzeko ahalmena zuten 230 eragile identifikatu ziren, 
sektore publikokoak, pribatukoak eta publiko-pribatukoak. Eta datu-base bat prestatu zen, 50 
arrakasta-kasurekin, autonomia erkidegoan garatutako ekimenak bilduz. Gero, kasu bakoitzerako 
egokiena zein den determinatu ondoren, abian jarriko dira zenbait udalerritan, plan konkretu baten 
bidez, eta baita Euskadi mailan ere.

Gainera, zenbait ekintza pilotu abiatu dira euskal herritarrengan izan dezaketen bideragarritasuna 
definitzeko, zehazki: klima-aldaketari buruzko scape box bat; klimari buruzko horma-irudiari 
lotutako tailer bat; edo haurrentzako kamishibaia jarduera bat, beste batzuen artean.

H E R R I T A R R E N  K O N P R O M I S O A 
E T A  K O N T Z I E N T Z I A Z I O A 
B U L T Z A T Z E A

C.7.1. EKINTZA

Bloke honen helburua da herritarrak klima-aldaketaz kontzientziatzea, haien inplikazioa errazten 
duten ekintzak eta tresnak sustatuz.

Herritarren zientziarako plataforma.
Ekintza honek aurreikusten du herritarren zientziarako plataforma bat eratzea, eta baita bere 
ingurunea mobilizatzen duen klima-eragilearen figura ere eratzea. Plataforma horretan sartu 
litezkeen gaien artean, lurzoruaren osasunaren adierazle gisa erabil litezkeen parametroak 
identifikatu dira, eta Nekazaritza-ekosistemen Osasun Txartelak digitalizatu dira (horien 
informazioa klima-aldaketa arintzera eta berari egokitzera birbideratu dira), publiko zabalago eta 
globalago baten esku jartzeko. Horri guztiari esker, interesatutako herritarrek modu aktiboan parte 
hartu ahal izango dute proiektuen eta zuzeneko neurketak egin. Beraren aplikazio praktikoa ikusiko 
da Gasteizko Eraztuneko Lurzoruak Kontserbatzeko Programan (C.4. ekintza), Laukizen (Bizkaia) 
prestatzen ari den arboretoan eta C.4. ekintzaren gainerako kasu pilotuetan identifikatu daitezkeen 
naturan oinarritutako irtenbideetan.

C.7.2. EKINTZA 

Gaitasun teknikoak indartzea eta klima-
aldaketari buruzko prestakuntza ematea.

A D M I N I S T R A Z I O A R E N  A H A L D U N T Z E A 
S U S T A T Z E A ,  A L D A K E T A R E N  M O T O R 
G I S A

C.8.1. EKINTZA

Ekintza hauen helburua da klima-aldaketa administrazioen eguneroko funtzionamenduan 
integratzea.

Ekintza honen lehenengo urratsa izan da prestakuntzaren arloko beharrak identifikatzea, Euskadiko 
klima-plangintza modu eraginkorrean inplementatu ahal izateko. Halaber, identifikatu egin zen 
Herri Administrazioaren teknikariei orain arte eman zaien eta klima-aldaketa eta –plangintzarekin 
lotuta egon litekeen prestakuntza. Aurreikusten da prestakuntza-proiektu pilotuak 2022an hastea, 
ekintza hori etengabeko prestakuntza- eta ebaluazio-prozesu bihurtzeko.

Kontratazio publikoa aldaketaren 
elementu gisa erabiltzea.

C.8.2. EKINTZA 

Klima-aldaketaren arloko teknologia aurreratuenei eta Euskadiko kontratazio publiko berdeari 
buruzko azterlan bat bukatu da. Gainera, klima-aldaketa obra hidraulikoetan integratzeko 
irizpideak landu dira, eta paisajismoarekin eta berdeguneekin lotutako irizpideak eguneratu 
dira eta argitaratzeko daude. Halaber, irizpideak argitaratu dira ibilgailu eta autobusetarako, 
eraikuntzarako eta barne-argiteriarako. Gainera, tresna bat garatzen ari da produktu eta zerbitzuak 
irizpide jasangarriekin erostetik ondorioztatzen den ingurumen-hobekuntza kuantifikatzeko, 



25

20
22

K
O

 A
U

R
R

ER
A

P
EN

EN
 T

X
O

S
TE

N
A

merkatuan produktu eta zerbitzuak irizpide horiek aplikatu gabe erostearekin alderatuta. Azkenik, 
proiektuaren baitan, laguntza eman zaie zenbait instituziori erosketa berdearekin eta klima-
aldaketarekin lotutako irizpideak 7 plegu publikotan txertatzeko.

Udaletarako tresnak eta prestakuntza 
sortzea.

C.8.3. EKINTZA

Ekintza honen helburua da tokiko administrazioei klima-aldaketari buruzko ezagutza teknikoak 
transferitzea eta erabakiak hartzen laguntzea, erabilera errazteko tresnen bitartez. Zehazki, udal 
mailako BEG isurketak eta toki-erakundeen karbono-aztarna kalkulatzeko tresnak eguneratu dira, 
eta tresna bana garatu da kalkulu horiek eskualde mailan egiteko. Beste alde batetik, Klima eta 
Energiari buruzko Planak garatzeko gida bat prestatu da eta Alkatetzen Klima eta Energiarako 
itunean baliozkotu da. Orobat, klima-aldaketa arintzearekin eta berari egokitzearekin lotutako 
fiskalitate-neurriak identifikatu dira. Beste alde batetik, LIFE IP URBAN KLIMA 2050 proiektua hasi 
zenez geroztik, proiektu pilotuei eta demostrazioei hiri-eremuetan laguntzeko programa baten 
bi deialdi argitaratu eta ebatzi dira (2020 eta 2021). 2020ko deialdian, guztira lau proiektuk lortu 
zuten finantziazioa, eta 2021eko deialdian 11 proiektuk. Halaber, 2021/05/19ean, “Glasgoweko 
COPerako bidean: klima-gobernantzako eredu berriak bultzatuz” izeneko jardunaldia egin zen, 
Alkateen Klima eta Energiarako Itunaren baitan. Bertan, udal mailan eta klima-aldaketarekin 
lotuta Euskadin garatutako esperientzia arrakastatsuak konpartitu ziren. Gainera, lehen aipatutako 
klima eta energiari buruzko tokiko planen gida aurkeztu zen. Egun berean, klima-ekintzagatik 
hartutako konpromisoagatik 21 udalerri Aitortzeko Jardunaldi bat egin zen, 21 udalerritako alkateen 
presentziarekin.

Finantziazio-iturriak koordinatzeko 
taldeak sortzea. 

C.8.4. EKINTZA

Euskadiko klima-aldaketari buruzko politiken osoko hedapena bultzatzeko xedez, ekintza honen 
bidez kanpo-finantziazioaren bilaketan lan egin da. Horretarako, alde batetik, orain dauden 
aukerak identifikatu dira; eta, bestetik, kanpoko laguntza teknikoa kontratatu da oraingo aukerei 
aurrea hartu ahal izateko eta kalitatezko proposamenak prestatzeko, kanpo-finantziazioa lortu ahal 
izateari begira. Gainera, Urban Klima 2050 proiektuaren erakunde onuradun batzuez osatutako 
lantalde bat bultzatu da, finantziazio-iturri erantsietara modu koordinatuan iristea ahalbidetzen 
diguten sinergiak identifikatzeko xedez.

04 AHALDUNTZEN DUGU

05 KUDEATZEN DUGU

Klima-aldaketaren huba: behaketa- eta 
monitorizazio-sistema.
Ekintza honen baitan, espero da klima-aldaketaren ondorioak behatzeko eta monitorizatzeko 
sistema bat lortzea, hiru eremutako adierazleetan oinarrituta: meteo-klimatikoa, itsasokoa eta 
kostaldekoa, eta lehorrekoa. Horretarako, datuen eskuragarritasunari buruzko azterketa exhaustibo 
bat egin da, eta bai iturri ofizialetara eta bai iturri ez ofizialetara jo bada ere, AEMET eta Euskalmet 
identifikatu dira informazio eskuratzeko plataforma nagusi gisa. Azkenik, adierazleak eremu 
bakoitzerako bildu eta aztertzeaz gain, modu bateratuan lan egin da adierazle esanguratsu guztiak 
bilduko dituen datu-base baten sorreran, eta horiei buruzko lehenengo analisi-mapa bat egin da. 
Gainera, lanean jarraitzen dugu beraren datuen homogeneizazioan.

G O B E R N A N T Z A 
K L I M A T I K O R A K O  E G I T U R A K 
S O R T Z E A

C.9..1. EKINTZA

Bloke honen helburua da Euskadiko klima-aldaketarekin lortutako informazio publikoaren bilketa 
eta kudeaketa hobetzea.

KLIMA 2050 Estrategia biztanleria handiko 
hiriguneetan eragina duten eskualde-politiketan 
integratzeari buruzko azterketa.

Azpiekintza honen helburu diren eskualde-politikak identifikatzeaz gain, alor horretako literatura 
zientifikoaren azterketa bat egin da, eta baita nazioarteko jardunbide egokien datu-base bat 
ere, besteak beste gai hauei buruzkoak: hiri-plangintza, mugikortasuna, naturan oinarritutako 
irtenbideak, edo osasuna.

C.9.2. EKINTZA

Parte-hartze prozesu bat eragile nagusiekin 
eta interesatuekin sortzea.
Ekintza honetan, gobernantza klimatikoko ereduei buruzko informazioa aztertu eta berrikusi da, 
eta hortik abiatuta gobernantza klimatikoko eredu kontzeptual bat diseinatu da, Urban Klima 2050 
proiektuaren hiru esku-hartze mailetarako: kostaldea, ibai-arroak eta hiria/hiriaren ingurumaria. 
Proiektuaren hurrengo faseetan, eredu hori pilotatuko da esku-hartzearen hiru mailetan, eta behar 
izanez gero egokitu egingo da bere maximizaziorako.

C.9.3. EKINTZA

